
Түйіндеме
Бүгінгі таңда мейіргерлерді APN оқыту магистрлық программасы кең етек алып, қарқынды даму үстінде. Бұл 

карьералық, сондай ақ өзіндік профессионалды дамуға үлкен мүмкіндік болып табылады. 
Аталмыш бағдарламаның мейіргерлік іс саласындағы ғылыми жұмыстар мен сапалы дәлелді мейіргерлік 

зерттеулерді көбейтуде,  мейіргерлердің кәсіби дағдыларының шыңдалуында, сонымен қатар, медициналық көмек көрсету 
барысында жеке автономды шешім қабылдап жұмыс атқаруға баулуда маңызы зор. 

Бұл мақалада бүгінгі таңда қарқынды дамып келе жатқан, мейіргерлердің автаномиясын кеңейту, сондай-
ақ мейіргерлердің дәрежесін және медициналық көмектің сапасын арттыру мақсаттарында жаңа пайда болған озық 
тәжірибелі мейіргерлердің рөлі мен маңызы қарастырылған. 

Түйін сөздер: озық тәжірибелі мейіргер, медициналық-санитариялық алғашқы көмек, білім беру.

 Кіріспе
Қазіргі таңда әлемде медициналық-санитарлық 

алғашқы көмек (МСАК) жүйелері созылмалы ауруы 
бар науқастардың көбеюі мен халықтың қартаюының 
ұлғаюына байланысты медициналық көмекке деген 
сұраныс артуда [1, 2]. Осы қиындықтарға қарсы тұру 
үшін МСАК қайта жаңартылып және көптеген елдер 
озық тәжірибелі мейіргерлердің (Advanced Practice 
Nurse) рөлін енгізіп, қарқынды дамытуда [3].

МСАК саласында озық тәжірибелі 
мейіргерлердің пайда болу сәтінен кейін, басқа да 
медициналық мекемелерге, сонымен қатар жедел 
жәрдем көмегі сияқты медициналық көмек көрсету 
деңгейлерінде де кеңінен тарады. Соңғы онжылдықта 
озық тәжірибелі мейіргерлердің жедел медициналық 
көмек пен қарқынды терапия тәжірибесінде үлкен 
дербестікке ие болды. Бұл кеңейтілген тәжірибе 
мейіргерлерге денсаулық сақтау мен қызмет көрсету 
тиімділігіне қол жеткізуді кеңейту үшін ғана емес, 
әдетте дәрігерлер орындайтын кейбір медициналық 
тапсырмаларды орындауға мүмкіндік береді [4,5]. 

Жедел медициналық көмек сапасының басым 
көрсеткіштерінің бірі науқастың бөлімшеге түсу сәтінен 
бастап дәрігердің алғашқы тексеруіне дейінгі уақыт 
[6]. Көптеген шолулар озық тәжірибелі мейіргерлердің 
алғашқы көмекті дәрігерлер секілді уақытылы жедел 
көмек көрсетуге қабілетті екендіктерін көрсетті [7, 
8].  Жедел жәрдем бөлімдеріне озық тәжірибелі 
мейіргерлерді қосу дәрігерлерге жағдайы күрделі 
науқастарға көбірек көңіл бөлуге мүмкіндік берді, 
осылайша жедел жәрдем мен медициналық көмекке 
қол жетімділікті артты [9].

Халықаралық мейіргерлер кеңесі (ағылш. 
International Council of Nurses (ICN)) озық тәжірибелі 
мейіргерлерді  «эксперттік білім базасы бар, күрделі 
шешім қабылдау дағдыларын меңгеріп, контекст 
немесе сол білім алған ел қалыптастыратын 
кеңейтілген тәжірибе үшін клиникалық құзыреттілікті 
алған тіркелген мейіргер деген сипаттама берді. [10]. 
Озық тәжірибелі мейіргерлер үшін ең көп таралған 
рөлдер − мамандандырылған тәжірибе саласында 
терең білімі бар клиникалық мейіргер (ағылш.
Clinical nurse specialist (CNS)) және науқастарды 
диагностикалау, тағайындау, емдеу және бағыттау 
бойынша кеңейтілген тәжірибесі бар мейіргер 
мамандарын атап өтуге болады (ағылш. Nurse 
practitioner (NP)) [11]. 

Озық тәжірибелі мейіргерлердің негізгі 
құзыреттері клиникалық тәжірибемен расталған 

медициналық білімнің, теорияның және зерттеулердің 
тиісті тереңдігіне, кеңдігіне және ауқымына 
негізделген, сондай-ақ, науқастармен тікелей қарым-
қатынас орнату арқылы, қолдаушы және кеңес беру 
рөлі арқылы клиникалық тәжірибеге бағытталған. 
APN мейіргерлер науқастың жедел жәрдем көмегіне  
қажеттіліктерін бағалауға жауап бере алады және 
зертханалық зерттеулер мен рентген тағайындауға 
құқылы. Сонымен қатар отбасылық денсаулық сақтау 
аясында аса қажет, мысалы, контрацептивтерді 
тағайындау және отбасын жоспарлау бойынша 
ұсыныстар беріп, клиникалық сарапшы болып ғана 
қоймай − зерттеулер жүргізуде, оқытуда, басқаруда, 
сапаны қамтамасыз етуде басты рөл атқарады [12]. 
Яғни озық тәжірибелі мейіргерлер  кез-келген деңгейде 
жоғары сапада медициналық күтім көрсете алатын, 
әртүрлі клиникалық жағдайларда сапалық және сандық 
деректерді жинап, анализ жасай алатын, науқастарға 
қызмет көрсетуде ұйымдарды немесе жүйелерді 
жақсарту үшін зерттеуге негізделген инновацияларды 
анықтай және енгізе алатын, дәлелденген 
деректер негізінде қажетті әдістемелік ұсынымдар, 
программалар жасай алатын зерттеуші, сапаны 
жақсарту және тәуекелдерді басқару стратегияларын 
әзірлеу үшін денсаулық сақтау тобының мүшелерімен 
кеңесіп және бірлесіп жұмыс істей алатын лидерлік 
қабілеттері бар маман болып табылады [13].

Озық тәжірибелі мейіргерлерді оқыту АҚШ-
та 1960 жылдары басталды және қазіргі таңда рөлі 
Ұлыбритания мен Голландия сияқты шамамен 24 елде 
жүзеге асырылды [14,15]. 

Финляндияда APN рөлін енгізу процесі 2004 
жылы мейіргер ісіндегі неғұрлым жетілдірілген 
клиникалық рөлдерге  қажетті мамандарды зерттеуден 
басталды [16]. Осы зерттеудің нәтижелері бойынша 
APN екіншілікті және үшіншілікті профилактикада, 
созылмалы аурулары бар науқастарды емдеуде, 
ең алдымен егде жастағы адамдарға күтім жасауда 
қажет екендігі анықталды. APN рөлін дамытудың 
келесі қадамы 2005 жылы магистратура деңгейінде 
оқу бағдарламасын ашу болды [17]. 2006 жылы 
халықаралық мейіргерлер кеңесінің (ICN) ұсыныстарын 
орындайтын алғашқы APN магистрлік бағдарламасы 
енгізілді [18].

 Озық тәжірибелі мейіргерлердің сипаттамасы
APN тәжірибесінің негізінде жатқан белгілі бір 

елдің кәсіби реттеуі мен саясатына байланысты жұмыс 
жасау ауқымдығы бақыланады, яғни сол елдің өзінің 
ережелеріне сәйкес APN жұмысы мен рөлінде сәл 
айырмашылықтар болуы мүмкін. Соған қарамастан 
озық тәжірибелі мейіргерлер:

• диагностикалық тестілеуге және терапевтік 
емдеуге тапсырыс беру құқығы;

•науқастарды басқа лабораториялық 
зерттеулерге және/немесе мамандарға жіберу құқығы;

• науқастарды ауруханаға қабылдау және 
шығару өкілеттіктері;

• заңнама жүзінде дәреже алу және 
қорғауда болуға құқықтарына ие бола алады. (ICN 
адаптацияланған, 2008) [19].

Озық тәжірибелі мейіргерлер білім деңгейі, 
сертификаттары мен квалификацияларының 
арттыруы талаптарға сай болуы керек. Тәжірибе 
стандарттарын кәсіби мейіргер ұйымдары белгілейді 
және бақыланады. Мейіргерлер науқастың ең жақсы 
нәтижелеріне қол жеткізу мақсатында дәрігерлермен 
және басқа денсаулық сақтау мамандарымен бірлесіп 
жұмыс жасайды [20].

Озық тәжірибелі мейіргер маманы болу үшін 
кемінде магистрлық дәрежесі болуы шарт. Магистрлық 
оқыту бағдарламалары бүгінгі таңда АҚШ және Канада, 
сонымен қатар біршама Еуропа елдерінде кеңінен 
таралуда. Соның бірі - Або Академиясының (Вааса қ., 
Финляндия) магистрлық оқыту бағдарламасы.

Або Академиясының озық тәжірибелі 
мейіргерлерді дайындау магистратура бағдарламасы 
мейіргерлер үшін озық клиникалық құзыреттіліктерді 
ұсынады. Бұл екі жылдық 120 ECTS бағдарламасы 
халықаралық мейіргерлер кеңесінің ұсыныстарына 
сәйкес келеді. Оқытудың жалпы нәтижесі − озық 
тәжірибелері бар мейіргерлер ретінде жұмыс істеу 
үшін жетілдірілген клиникалық құзыреттіліктерге, 
сондай-ақ жедел аурулары бар ересектер мен 
қарттарға және күрделі және ұзақ мерзімді аурулары 
бар науқастарға күтім жасау дағдыларына ие болады. 
Осы бағдарламаны аяқтағаннан кейін мейіргер, 

жетілдірілген клиникалық рөлдерде өз бетінше кең 
салаларда тәжірибе жасай алады алады. Соынмен 
қатара түлек жеке тұлғаларға, отбасыларға және 
қауымдастықтарға тікелей медициналық қызмет 
көрсете алады, денсаулық сақтау саласында және 
ғылыми негізделген дамуға ықпал етеді. Аяқталған 
зерттеулеріне сай медицина ғылымдарының магистрі 
дәрежесін беріледі. Оқуды тәмамдағаннан кейін 
Финляндияның жоғары оқу орындарындағы басқа 
да докторантура бағдарламаларына өтініш беруге 
құқылы болады [21]. 

 Қорытынды
Қорытындылай келе APN бағдарламасының 

Финляндиядағы дамуы 2005 жылдан бастау алады. 
Оның дамып, өркендеуіне, оқыту жүйесіне қосылуына 
профессор Лисбет Фагерстормның қосқан үлесі зор. 
Бүгінгі таңда мейіргерлерді APN оқыту магистрлық 
программасы кең етек алып, қарқынды даму үстінде. 
Бұл карьералық, сондай ақ өзіндік профессионалды 
дамуға үлкен мүмкіндік. 

Мейіргер саласында ғылыми жұмыстардың, 
сапалы дәлелді мейіргерлік зерттеулердің көбеюуінде, 
мейіргерлердің кәсіби дағдыларының шыңдалуында 
және медициналық көмек көрсету барысында жеке 
автономды шешім қабылдап жұмыс атқаруда маңызы 
зор. 

Алдағы уақытта APN мейіргерлердің маңызы 
мен рөлі артып, бүкіл әлемдік деңгейде нақтыланған 
жеке мамандық иесі ретінде қарастырылады деген 
сенімдеміз.  

Мүдделер шиеленісі. Авторлар мүдделер 
шиеленісі жоқ деп мәлімдейді.

Алғыссөз. Авторлар Қазақстанда мейіргер 
ісінің дамуына үлес қосып, мейіргер мамандығының 
магистранттары мен доктаранттарының, сонымен 
қатар оқытушылар ұжымын шетелдік серіктестерден 
білім және тәжірибе жинауға мүмкіндік берген 
«AccelEd» жобасы мен Або академиясының ұжымына 
алғысын білдіреді.

Резюме
На сегодняшний день магистерская программа подготовки медицинских сестер APN находится на этапе активного 

развития и является прекрасной возможностью для карьерного и личного профессионального развития специалиста 
сестринского дела.

Программа APN будет способствовать увеличению количества проводимых специалистами сестринского дела 
качественных доказательных сестринских исследований, а также укреплению  профессиональных навыков принятия 
индивидуальных самостоятельных решений в процессе оказания медицинской помощи.

В данной статье рассматривается роль и значение медицинских сестер передовой практики, которые сегодня 
стремительно развиваются, в целях расширения автономии медицинских сестер, а также повышения уровня и качества 
оказания медицинской помощи.

Ключевые слова: медицинская сестра передовой практики, первичная медико-санитарная помощь, обучение.

Nursing Education for Advanced Practice Nursing 

Nagashybek G.1, Zhunussova D.К.2, Derbissalina G.А.3

1 Master of Nursing, Astana Medical University, Astana, Kazakhstan. Е-mail: nagashevbek@gmail.com
2 Associate Professor of the Department of General Practice with the course of evidence-based medicine,

Astana Medical University, Astana, Kazakhstan. Е-mail:dinarazhunussova@mail.ru
3 Head of the Department of General Practice with a course of evidence-based medicine, Astana Medical University, Astana, 

Kazakhstan. Е-mail: derbissalina@gmail.com

Abstract
Today, the APN master's program for training nurses is at a stage of active development and is an excellent opportunity for 

career and personal professional development of a nursing specialist.
The APN program will help increase the number of quality, evidence-based nursing research conducted by nursing professionals, 

as well as strengthen professional skills in making individual independent decisions in the care process. 
This article discusses the role and importance of advanced nurses, who are rapidly developing today, in order to expand the 

autonomy of nurses, as well as improve the level of nurses and the quality of medical care.
Keywords: advanced practice nurse, primary health care, education.

